
​​​​​​​​​​​​​​​​​​__________________________

Helge Andre Njåstad (sign.)

Ordførar

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/01701



MØTEBOKA FRÅ MØTE 23.10.2008

Saksnr :
Utval:
Møtedato.

0142/08
Formannskapet
13.11.2008

Rådmannen si tilråding:

Møteboka frå møte i formannskapet 23. oktober 2008 vert godkjent slik ho ligg føre.  
Saksdok :

Møteboka frå møte i formannskapet 23. oktober 2008.  
Bakgrunn:

Møteboka frå møte i formannskapet 23. oktober 2008 er lagt ut på kommunen si heimeside www.austevoll.kommune.no og følgjer som vedlegg.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/01702



POLITISK KVARTER

Saksnr :
Utval:
Møtedato.

0143/08
Formannskapet
13.11.2008

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/01700



REFERAT OG MELDINGAR

Saksnr :
Utval:
Møtedato.

0144/08
Formannskapet
13.11.2008

Rådmannen si tilråding:

Vert lagt ved møteboka.  
Saksdok :

1.   Kommunal- og regionaldepartementet, brev av 01.10.2008, om tilskot til lokale 

      folkevalde grupper.

2.   Tide Sjø AS, brev av 16.10.2008, om bompengar på ferjesambanda for september 2008. 

3.   Kommunalbanken AS, brev av 20.10.2008, om nedsetjing av p.t. renta.

4.   Business Region Bergen, brev av 21.10.2008, om at dei er etablert.

5.   Kommunekreditt, brev av 23.10.2008, om reduksjon av renta.

6.   Austevoll, Hitra, Frøya, Nærøy, Loppa og Kvinnherad kommunar, brev av 28.10.2008 til 

      Stortinget, om oppdrettskommunar som er frustrert og svært skuffa over regjeringa.

7.   Fylkesmannen i Hordaland, brev av 29.10.2008, om skatt på eige og inntekt pr. 30. 

      september 2008. 

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/01706



MELDING OM SKATTEINNGONGEN FOR OKTOBER 2008

Saksnr :
Utval:
Møtedato.

0145/08
Formannskapet
13.11.2008

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det kan med dette meldast frå om at det for oktober 2008 er fordelt kr. 1.591.318,- i skatt til Austevoll kommune, mot kr. 1.318.643,- for oktober 2007.  Auken er på kr. 272.675,-, eller 20,7 %.

Så langt i år det fordelt kr. 91.571.203,- i skatt til kommunen.  Til same tid i 2007 var det fordelt kr. 80.717.251,-.  Auken er på kr. 10.853.952,-, eller 13,4 %.  

I budsjettet for 2008, etter revisjon, er det rekna med skatteinntekter på 98,0 mill. kroner.  Det er ein reduksjon på kr. 4.187.114,-, eller 4,1 % i forhold til skatteinntektene for 2007.  
Vurdering:

Skatteinntekter 2008 samanlikna med tidlegare år (1.000 kr.):
	Månad/år
	    2004
	     2005
	     2006
	     2007
	     2008

	1.  kvartal
	    25.787
	     29.558
	     32.952
	     34.147
	     36.648

	2.  kvartal
	    14.788
	     13.849 
	     17.522
	     16.913
	     22.458

	3.  kvartal
	    22.636
	     24.055
	     26.480
	     28.338
	     30.875

	Oktober
	      3.522
	          985
	       1.607
	       1.319
	       1.591

	Sum pr. oktober
	    66.732
	     68.449
	     78.561
	     80.717
	     91.571

	%-vis endring
	    -   1,3
	     +   2,6
	     +  14,8
	     +   2,7
	     +  13,4


Til no i år har kommunen fått inn 93,4 % av dei budsjetterte skatteinntektene.  Dersom skatteveksten viser same auken resten av året som etter oktober månad, vil skatteinntektene for 2008 verta på 115,9 mill. kroner.

For å nå dei budsjetterte skatteinntektene på 98,0 mill. kroner, trengst det 6,4 mill. kroner dei 2 siste månadene i år.  I 2007 gav dei 2 siste månadene skatteinntekter på nesten 21,5 mill. kroner.  
SAKSFRAMLEGG.

Sakshandsamar: 
Karl Johan Haugland
Arkiv: A20 &20 

Arkivsaksnr.:
08/00265



STRUKTURENDRING/SKULE

Saksnr :
Utval:
Møtedato.

0008/08
Tenesteutvalet
19.02.2008

0028/08
Formannskapet
20.02.2008

0028/08
Kommunestyret
04.03.2008

0049/08
Tenesteutvalet
11.11.2008

0146/08
Formannskapet
13.11.2008

Rådmannen si tilråding:

Grunna handsaming av skulestruktur i budsjettframlegg 2009 frå rådmannen vert det ikkje laga tilråding i denne saka.  
Handsaming/vedtak i Tenesteutvalet den 19.02.2008 sak 0008/08

Handsaming:

Framlegg frå FRP, SP og KRF v/Renate Møgster Klepsvik:

”Tenesteutvalet går inn for å behalda skulestrukturen slik han er i dag.

 Tenesteutvalet går imot nedlegging av Vinnes skule for skuleåret 2008 – 2009.”

Framlegget vart samrøystes vedteke.  
Vedtak:

Tenesteutvalet går inn for å behalda skulestrukturen slik han er i dag.

Tenesteutvalet går imot nedlegging av Vinnes skule for skuleåret 2008 – 2009.

  

  
Handsaming/vedtak i Formannskapet den 20.02.2008 sak 0028/08

Handsaming:
Omdelt vedtak i tenesteutvalet sak 0008/08.   
Framlegg frå Høgre v/Morten Storebø:

”Austevoll kommunestyre reduserer budsjettet innanfor undervisningssektoren i 2008 med kr. 

 351.461,- i forhold til rådmannen sitt budsjettframlegg.  Kutta skal jamt fordelast mellom 

 skulane, barnehagen og biblioteka og postar som primært skal råkast er kontormateriell,  

 undervisningsmateriell og innbu og utstyr.”

Ved røysting fekk framlegget frå Morten Storebø 2 røyster (H).

Vedtak i tenesteutvalet fekk 5 røyster (FRP, SP og KRF).
Vedtak:

  Austevoll kommunestyre går inn for å behalda skulestrukturen slik han er i dag.

Austevoll kommunestyre går imot nedlegging av Vinnes skule for skuleåret 2008 – 2009.

Handsaming/vedtak i Kommunestyret den 04.03.2008 sak 0028/08

Handsaming:
Framlegg frå Høgre v/Morten Storebø:

”Austevoll kommunestyre går imot nedlegging av Vinnes skule.  Austevoll kommunestyre  

 vedtek at ein straks skal sette i gang arbeidet med å revidere plan for undervisnings- og  

 kultursektoren som vart vedteke i fjor.”

Ved røysting fekk framlegget frå Høgre 8 røyster (H + AP sine representanter).

Tilrådinga frå rådmannen fekk 13 røyster (FRP, SP og KRF).  
Vedtak:

Austevoll kommunestyre går inn for å behalda skulestrukturen slik han er i dag.

Austevoll kommunestyre går imot nedlegging av Vinnes skule for skuleåret 2008 – 2009.  
Saksdok :

· Elevstatistikk.

  
Bakgrunn:
I kommunen er det sju skular med slikt elevtal dei neste åra:

	Skuleår
	Elevtal
	Selbjørn
	Møkster
	Trolandshamar
	Storebø
	Vinnes
	Kolbeinsvik
	Austevoll u

	2008-09
	657
	113
	7
	76
	182
	27
	45
	207

	2009-10
	659
	114
	6
	81
	181
	27
	42
	208

	2010-11
	660
	118
	6
	88
	171
	31
	45
	201

	2011-12
	625
	102
	6
	88
	173
	28
	47
	181

	2012-13
	610
	100
	7
	82
	165
	25
	41
	190

	2013-14
	602
	102
	5
	81
	155
	26
	34
	199


Tabellen syner nedgang på 55 elevar i perioden. Dersom fødseltala dei siste tre åra vert gjennomsnittlege fødselstal i åra framover, vil elevtalet gå ned til rundt 500. 

Når strukturendringar skal vurderast er det viktig å ha med m.a. desse momenta:

· Økonomi.

· Elevtal.

· Skulen som trekkplaster i bygda også etter skuletid. 

· Arbeidsplassar i kommunen.

· Pedagogiske og sosiale tilhøve.

Det kan seiast mykje om kvart av punkta, men dersom det stadig vert sett av færre ressursar til skulen, er det heilt klart at talet på skular må reduserast. Skulane er tydelege i tilbakemeldingane om at det no er sett av for lite midlar til skuleverket. Utan auka midlar, må det gjennomførast strukturendringar.

Økonomi:  Økonomiske innsparingar grunna elevnedgang er ikkje teke med i oversynet. Desse vil verta på lag kr 2 mill. i 2013-14 i høve til 2008-2009 uansett talet på skular. Elles kan det ved reduksjon til 3 skular sparast ytterlegare kr 3 mill. 

Ombyggingskostnader er rekna til kr 12.500 pr. m2. Tilbygg/nybygg er rekna til kr 20.000 pr. m2.

Kapitalkostnadene er rekna å utgjera 10% av investeringane sjølv etter meldingar i statsbudsjettet. Eventuelle ”rimelege” lån vil gje små utslag i 2009.
Elevtal: Elevtalsoversyn fortel sitt. Utan tilflytting av unge familiar, vil elevtalet innan 10 år nærma seg og kanskje også gå under 500. Det gjeld å gjera Austevoll attraktiv for tilflyttarar gjennom varierte arbeidsplassar, rimeleg etablering, gode kultur-, barnehage- og skuletilbod. Betrast må også kommunikasjon både internt i og ut av kommunen; - særleg viktig er gode samband til Bergens-området. Å nå kulturtilbod i Bergens-regionen er svært viktig. Særleg for næringslivet er også gode kommunikasjonar sørover svært viktig. 

Skulen i bygda: Skulen er viktig i bygda både i og etter skuletid. Med betre kommunikasjonar, brusamband og færre lokale lag, ser me ei utvikling i at born, unge og eldre dei siste ti-åra har delteke meir i aktivitetar utanfor bygda. Medan dei fleste tidlegare rakk fritidsaktivitetar ved å gå eller sykla, vert dei fleste no køyrde til aktivietetar; - ikkje på grunn av latskap, men på grunn av stor avstand frå heim til aktivitetsstad. Føresette nyttar meir tid til køyring og aktivitetane i bygda vert færre.

Arbeidsplassar: Arbeidsplassar i kommunen, både i offentleg sektor og i private verksemder, er svært viktig. Med nedgang i elevtal vert talet på lærarstillingar redusert mykje. Samanslåing av skular reduserer dette talet ytterlegare. Elevtalet vil også verta redusert endå meir ved at mange kvinnelege arbeidsplassar forsvinn. 20 kvinnelege arbeidsplassar færre i undervisning og barnehage, elevtal om ti år i høve til inneverande år tilseier slik reduksjon, kan også medføra ytterlegare 50 færre elevar i skulen. 

Pedagogiske og sosiale tilhøve: Når desse områda vert drøfta, kjem det fram svært så ulike syn og såleis også ulike argument i strukturdebattar. Det må slåast fast at alle skulane gjev elevane gode pedagogiske tilbod. Større skular har den fordelen at dei kan stilla med større pedagogisk breidde og såleis oftast gje meir varierte og spesialiserte tilbod. 

Dei fleste føresette gjev tilbakemedlingar om stor trivsel ved skulane borna deira går på. Nokre få hevdar at borna treng større sosiale miljø. Også borna, med nokre få unnatak, gjev uttrykk for å trivast på skulen. Det er nok blitt slik at det ikkje no som tidlegare, er full oppslutnad om å driva skulen vidare i bygda. At borna søkjer aktivitetar saman med born frå andre bygder påverkar også synet på grendaskulen. 

Elev- og lærartal ved skular etter ulike modellar dei neste åra. 

(Timetal er delt etter faste nøklar. Varierande timetal grunna spesialundervisning og framanspråkleg undervisning er ikkje rekna med i oversyna. Såleis må det reknast med seks-sju årsverk, avhengig av elevtal, i tillegg til dei oppsette.)

Skuleordning som no:

	År/Skule
	Selbjørn
	Møkster
	Trolands
	Storebø
	Vinnes
	Kolbein.
	Austev.u
	Samla.

	
	Elev
	Lær
	E
	L
	E
	L
	E
	L
	E
	L
	E
	L
	E
	L
	E
	L

	2008-09
	113
	10,8
	7
	1,5
	76
	7,7
	182
	15,6
	27
	4,1
	45
	5,6
	207
	23,3
	657
	68,5

	2009-10
	114
	10,8
	6
	1,5
	81
	7,9
	181
	15,5
	27
	4,1
	42
	5,4
	208
	23,4
	659
	68,7

	2010-11
	118
	11,1
	6
	1,5
	88
	8,3
	171
	14,9
	31
	4,3
	45
	5,6
	201
	22,7
	660
	68,4

	2011-12
	102
	10.2
	6
	1,5
	88
	8,3
	173
	15,1
	28
	4,1
	47
	5,7
	181
	20,6
	625
	65,5

	2012-13
	100
	10,1
	7
	1,5
	82
	8,0
	165
	14,6
	25
	4,0
	41
	5,4
	190
	21,5
	610
	65,1

	2013-14
	102
	10,2
	5
	1,4
	81
	7,9
	155
	14,1
	26
	4,0
	34
	5,0
	199
	22,5
	602
	65,1


Kostnader ein må rekna:

· Austevoll ungdomsskule: 15 mill. kr.

· Selbjørn skule: Lærararbeidsplassar 1 mill. kr.

· Storebø skule: Rehabilitering av den delen skulen no nyttar av Nordstrandbygget: 300 m2 – 4 mill. kr. 

· Trolandshamar skule: Betring av toalett-tilhøve og kroppsøvingsavdelinga: 400.000 kr.

· Møkster skule: Skifting av dører m.m.: Kr 100.000.

· Vinnes skule: Gjennomføring av mindre pålegg: Kr 50.000.

Vinnes skule til Selbjørn. Elles ordning som no.

	År/Skule
	Selbjørn
	Møkster
	Trolands
	Storebø
	Kolbein.
	Austev.u
	Samla.

	
	Elev
	Lær
	E
	L
	E
	L
	E
	L
	E
	L
	E
	L
	E
	L

	2008-09
	140
	12,3
	7
	1,5
	76
	7,7
	182
	15,6
	45
	5,6
	207
	23,3
	657
	65,9

	2009-10
	141
	12,3
	6
	1,5
	81
	7,9
	181
	15,5
	42
	5,4
	208
	23,4
	659
	66,1

	2010-11
	149
	12,8
	6
	1,5
	88
	8,3
	171
	14,9
	45
	5,6
	201
	22,7
	660
	65,8

	2011-12
	130
	11,7
	6
	1,5
	88
	8,3
	173
	15,1
	47
	5,7
	181
	20,6
	625
	62,9

	2012-13
	125
	11,5
	7
	1,5
	82
	8,0
	165
	14,6
	41
	5,4
	190
	21,5
	610
	62,5

	2013-14
	128
	11,6
	5
	1,4
	81
	7,9
	155
	14,1
	34
	5,0
	199
	22,5
	602
	62,5


Kostnader ein må rekna: 21,25 mill kr slik:

· Austevoll ungdomsskule: 15 mill. kr.

· Selbjørn skule: Lærararbeidsplassar 2 mill. kr. Selbjørn skule har mange små klasserom. Nokre av desse bør utvidast dersom det vert fleire elevar i klassane.

· Storebø skule: Rehabilitering av den delen skulen no nyttar av Nordstrandbygget bør gjennomførast: 300 m2 – 3,75 mill. kr. 

· Trolandshamar skule: Betring av toalett-tilhøve og kroppsøvingsavdelinga: 400.000 kr.

· Møkster skule: Skifting av dører m.m.: Kr 100.000.

Byggjekostnader grunna strukturendring: Kr 1 mill.

Vinnes skule og Kolbeinsvik skule til Selbjørn. Elles ordning som no.

	År/Skule
	Selbjørn
	Møkster
	Trolands
	Storebø
	Austev.u
	Samla

	
	Elev
	Lær
	E
	L
	E
	L
	E
	L
	E
	L
	E
	L

	2008-09
	185
	16,1
	7
	1,5
	76
	7,7
	182
	15,6
	207
	23,3
	657
	64,1

	2009-10
	183
	16,0
	6
	1,5
	81
	7,9
	181
	15,5
	208
	23,4
	659
	64,3

	2010-11
	194
	17,0
	6
	1,5
	88
	8,3
	171
	14,9
	201
	22,7
	660
	64,4

	2011-12
	177
	16,1
	6
	1,5
	88
	8,3
	173
	15,1
	181
	20,6
	625
	61,5

	2012-13
	166
	15,0
	7
	1,5
	82
	8,0
	165
	14,6
	190
	21,5
	610
	60,7

	2013-14
	162
	14,4
	5
	1,4
	81
	7,9
	155
	14,1
	199
	22,5
	602
	60,2


Kostnader ein må rekna: 23,5 mill. kr slik:

· Austevoll ungdomsskule: 15 mill. kr.

· Selbjørn skule: Lærararbeidsplassar 2 mill. kr. Utviding av klasserom og mediatek kr 3 mill.

· Storebø skule: Det bør gjennomførast rehabilitering av heile Nordstrandbygget: 300 m2 – 3,75 mill. kr. 

· Trolandshamar skule: Betring av toalett-tilhøve og kroppsøvingsavdelinga: 400.000 kr.

· Møkster skule: Skifting av dører m.m. kr 100.000.

Byggjekostnader grunna strukturendring: Kr 4 mill.

Skuleordning med to barneskular, Selbjørn skule og Storebø skule, og ein ungdomsskule. Vinnes skule og Kolbeinsvik skule til Selbjørn. Møkster skule og Trolandshamar skule til Storebø.

	År/Skule
	Selbjørn
	Storebø
	Austev.u
	Samla.

	
	Elev
	Lær
	E
	L
	E
	L
	E
	L

	2008-09
	185
	16,1
	265
	21,4
	207
	23,3
	657
	60,8

	2009-10
	183
	16,0
	269
	21,7
	208
	23,4
	659
	60,9

	2010-11
	194
	17,0
	265
	21,4
	201
	22,7
	660
	61,1

	2011-12
	177
	16,1
	267
	21,6
	181
	20,6
	625
	58,2

	2012-13
	166
	15,0
	254
	20,8
	190
	21,5
	610
	57,4

	2013-14
	162
	14,4
	241
	19,7
	199
	22,5
	602
	56.5


Kostnader ein må rekna: 29 mill. kr slik:

· Austevoll ungdomsskule: 15 mill. kr.

· Selbjørn skule: Lærararbeidsplassar 2 mill. kr. Utviding av klasserom og mediatek kr 3 mill.

· Storebø skule: Rehabilitering av heile Nordstrandbygget: 800 m2 – 10 mill. kr. 

Byggjekostnader grunna strukturendring: Kr 14 mill.

Innsparingar ved ulike samanslåingar:

(Nokre føresetnader: Det er rekna innsparingar i lærarstillingar. Andre innsparingar går med til auka kostnader til reinhald på mottakarskulen, skyss av elevar m.m. Årsløn for lærarar med sosiale utgifter er rekna til kr 560.000.)

	Innsparingar/

auka utgifter/


	Vinnes skule til Selbjørn skule.
	Vinnes skule og Kolbeinsvik skule til Selbjørn skule
	2 barneskular og ein ungdomsskule

	Innsparing drift.
	2,6 lærarar.*560.000 kr    =  kr 1.232.000
	4,4 l..*560.000

    = kr 2.464.000
	7,7 l.*560.000

    = kr 4.312.000

	Kapitalkostnader
	10% av kr 1 mill.

    =  kr     100.000
	10% av kr 4 mill.

    = kr    400.000
	10% av kr 14 mill.

    = kr 1.400.000

	Netto innsparing
	    =  kr 1.132.000
	    = kr 2.064.000
	    = kr 2.912.000


Eventuelle innsparde midlar burde vore tilførde skuleverket for å kunna gje elevane endå betre tilbod enn no.

Vurdering:

Sak om strukturendringar må sendast ut på høyring til skular m.m. 

  
SAKSFRAMLEGG.

Sakshandsamar: 
Janfrid Strømme
Arkiv: 614 A10 &47 

Arkivsaksnr.:
06/01406



SMÅTUN BARNEHAGE

Saksnr :
Utval:
Møtedato.

0018/06
Undervisning og kultur
29.11.2006

0071/07
Formannskapet
21.06.2007

0065/07
Kommunestyret
26.06.2007

0009/08
Tenesteutvalet
19.02.2008

/
Kommunestyret

0021/08
Tenesteutvalet
16.04.2008

0050/08
Tenesteutvalet
11.11.2008

0147/08
Formannskapet
13.11.2008

Rådmannen si tilråding:

1. Austevoll kommunestyre går inn for å oppretthalda Småtun barnehage i kommunal regi.

2. Kommunestyret ber om at det vert utarbeidd kostnader ved rehabilitering og utviding av Småtun barnehage. 

Handsaming/vedtak i Kommunestyret den 26.06.2007 sak 0065/07

Handsaming:

Vedtak:

  Austevoll kommunestyre vil freista å setja av midlar til planlegging av rehabilitering av Småtun barnehage eller nybygg i budsjett for 2008.

Austevoll kommunestyre bed rådmannen utgreie den økonomiske skilnaden på naudsynt rehabilitering kontra nybygg fram til budsjetthandsaminga .  

Rådmannen vert og beden om å vurdere private løysinger. 

  
Handsaming/vedtak i Tenesteutvalet den 19.02.2008 sak 0009/08

Handsaming:

Uttale frå foreldregruppa i Småtun barnehage, datert 18.02.2008, vart lagt fram i møte.

Framlegg frå FRP, SP og KRF v/Renate Møgster Klepsvik: 

”Oversikt over barnehagane i Austevoll kommune syner ledig kapasitet. Vidare ser me at talet 

 på barnefødslar er synkande. På bakgrunn av dette må det på ny vurderast om det er rett av  

 det offentlege å investera meir i kommunalt barnehagebygg, for å kunna ta opp konkurransen  

 med private som har gode tilbod og ledig kapasitet. 

 Tenesteutvalet sender på bakgrunn av dette saka i retur til administrasjonen, og ber om ein  

 grundig behovsanalyse for å avdekka om ein har full barnehagedekning i Austevoll også om  

 ein legg ned Småtun barnehage.”

Framlegget vart samrøystes vedteke.

Oversendelsesframlegg:
Tenesteutvalet ber om ei utredning vidare om barnetun, spesielt med tanke på Kolbeinsvik og Vinnes krins.

Vedtak:

Oversikt over barnehagane i Austevoll kommune syner ledig kapasitet. Vidare ser me at talet på barnefødslar er synkande. På bakgrunn av dette må det på ny vurderast om det er rett av det offentlege å investera meir i kommunalt barnehagebygg, for å kunna ta opp konkurransen med private som har gode tilbod og ledig kapasitet. 

Tenesteutvalet sender på bakgrunn av dette saka i retur til administrasjonen, og ber om ein grundig behovsanalyse for å avdekka om ein har full barnehagedekning i Austevoll også om ein legg ned Småtun barnehage. 

  
Handsaming/vedtak i Tenesteutvalet den 16.04.2008 sak 0021/08

Handsaming:

Framlegg frå FRP, S og KRF v/Renate Møgster Klepsvik:

”Tenesteutvalet ber om at saka vert utsett og sett i samanheng med sak om struktur som vert  

  arbeidd med i administrasjonen.  Løyvde midlar på kr. 200.000,- vert sett på vent til endeleg  

  struktursak ligg føre.”

  
Inga Margrethe Fagerbakke gjekk under handsaming av denne saka.

Framlegget frå Renate Møgster Klepsvik vart samrøystes vedteke.

Vedtak:

  Tenesteutvalet ber om at saka vert utsett og sett i samanheng med sak om struktur som vert  

arbeidd med i administrasjonen.  Løyvde midlar på kr. 200.000,- vert sett på vent til endeleg  

struktursak ligg føre.

Saksdok :

Hefte av 10.07.07 om Småtun Barnehage.

K.st.vedtak saksnr 0065/07 av 26.06.07.

NYTT: Notat frå Telemarksforskning av 28.10.08.

Bakgrunn:

Det har i 2007 vore nedsett ei arbeidsguppe som skulle vurdere framtida til Småtun barnehage. 

Kommunestyret vedtok i møte av 26.06.07 at dei skulle freista å setja av midlar til planlegging av rehabilitering av Småtun barnehage eller nybygg i budsjett for 2008.  
Rådmannen vart beden om å utgreie den økonomiske skilnaden på naudsynt rehabilitering kontra nybygg fram til budsjetthandsaminga .  

Rådmannen vart og beden om å vurdere private løysinger. 

Vurdering:

NY VURDERING oktober 2008

Austevoll Kommunestyre har bede om at det vert lagt fram sak om framtida til Småtun barnehage som eiga sak med tanke på strukturendringar i kommunen.

Denne saka må sjåast i samanheng med sak om kommunalt tilskot til private barnehagar.

Austevoll Kommune har leigd inn Telemarksforskning til å sjå på og vurdera eventuelle innsparingar og omstillingar innan barnehageområdet. Sjå vedlagte notat frå Telemarksforskning av 28.10.08.

Notatet viser at når vi samanliknar Austevoll Kommune med  kommunane i same Kostra-gruppe, er det berre to kommunar som driv kommunale barnehagar rimelegare enn Austevoll. Notatet frå Telemarksforskning viser også at ved rehabilitering av kommunal barnehage, er det avskrivingskostnadane og eventuelle innkjøp som vert rekneskapsført som driftsutgift, som vil føra til auke i tilskotet til private barnehagar. Både rehabilitering og evt nybygg i kommunal regi vil føra til auke i tilskot til private barnehagar som får tilskot etter 85 %-regelen.

Småtun barnehage har fått pålegg frå Helsevernetaten i Bergen vedkomande manglar i høve til Forskrift om miljøretta helsevern i skular og barnehagar. Småtun barnehage har også fått påvist manglar i høve til leikeplassutstyr i samband med sertifisering av leikeplassen utført av Det norske Veritas. Dersom alle desse pålegga skal rettast opp, vil det medføra til dels store utgifter for kommunen, som så i neste omgang kan føra til auka tilskot til private barnehagar. Ein må rekna med at skifte av golvbelegg, tapet og gjerde vil koma på minimum kr 100.000,-. Det er også påkrevd med ekstra støyskjerming mot Austevoll Arbeidssamvirke.

Når det gjeld behovet for småbarnsplassar i nordre del av kommunen, ser vi at det på kort sikt vil verta trong for fleire plassar. Småbarnsavdelingar i kommunale barnehagar gjev generelt sett auka statstilskot til dei kommunale og mindre kommunalt tilskot til dei private barnehagane. Slik det er i dag, er ikkje Småtun tilrettelagt for småbarnsplassar og kommunen går såleis ”glipp av” det høgaste tilskotet til slike plassar. Ved eit eventuelt nybygg, bør det leggjast til rette for å kunne ta inn barn under 3 år.

Telemarksforskning nemner i sitt notat dette med opningstid på meir enn 10 timar. Dette har på noverande tidspunkt liten innverknad for Småtun, sidan dei ikkje har barn som har ynskje om 80 % plass.

Skulesjefen vart beden om å utgreia den økonomiske skilnaden på naudsynt rehabilitering kontra nybygg:

1. Tilbygg og rehabilitering av Småtun barnehage: Samla utgifter renter, avdrag, drift med lån på 3 mill: ca kr 500.000,-. 
2. Bygging av ny barnehage i kommunal regi i området Storebø- Eidsbøen. Samla utgifter renter, avdrag, drift med lån på 8 mill: ca kr 950.000,-. 

Nybygg vil føra til minimum kr 450.000,- i årlege driftskostnader utover kva det er rekna med til rehabilitering..

Tidlegare vurderingar:

Småtun barnehage er kort sagt gamal og nedslitt. Det er trangt om plassen for både barn og tilsette. Det er ikkje gjort stort på vedlikehaldssida på mange år.

Vi viser til vedlagte brosjyre om tilstanden, laga av skulesjefen i februar 2007.

Vi viser og til annan sak til tenesteutvalet om Tilsyn etter forskrift om miljøretta helsevern i skular og barnehagar, der Helsevernetaten i Bergen heldt tilsyn i Småtun barnehage 26.10.07.

Utbetringar som krev økonomiske utlegg er m.a.:

1. Stellerommet treng betre ventilasjon.

2. Nye bord på begge avdelingar pga stor slitasje.

3. Det må skiftast golvbelegg i heile bygget.

4. Tapetisering og måling i fleire rom.

5. Støyutgreiing m.o.t. ventilasjonsanlegg, varmepumpe og utandørs støy frå nabobedrift (Austevoll Arbeidssamvirke).

Det er også naudsynt med skifting av utvendig bordkledning pga rote.

Spørsmålet er kva vi kan/skal/bør gjera med Småtun? Er det mogleg å ”reparere” på det gamle bygget, slik at barna og dei tilsette kan få ein tilfredsstillande stad å vera? Det er og stilt spørsmål om dei traffikale tilhøva og utearealet. Er det ei framtid for Småtun i dei noverande lokala på den tomta den ligg i dag? Bør ein freista finna annan eigna tomt og byggja nytt? Bør det byggjast i kommunal regi? 

Ein bør vurdera nøye konsekvensane av ein eventuell ny privat utbygging. Var privatiseringa av Fagertoppen og Småstril vellukka, sett ut frå den kommunale økonomien? Vil ei privatisering av Småtun få enda større og uante konsekvensar? Utan kommunal barnehage å samanlikna med, seier dei noverande reglane at ein må gå til fem andre kommunar for å finna grunnlag for utrekning av tilskot til private barnehagar. Slik det no ser ut, vil private barnehageløysingar vera svært dyre for kommunen

Frå 2009 skal statleg tilskot til barnehagar innlemmast i rammetilskotet. Korleis ein skal rekne ut kommunalt tilskot til private barnehagar når dette er sett i verk, er enda eit ubesvart spørsmål. Ein må rekne med at den såkalla reknearkmodellen forsvinn og vi veit ikkje kva som kjem i staden.

Rehabilitering og utbetring av barnehagar kjem ikkje inn under reglane for tildeling av investeringstilskot frå staten. Tilbygg eller anna utviding av eksisterande barnehage kjem derimot inn under ordninga. 

Dersom ein barnehage flyttar til nye lokale fordi dei tidlegare lokala vert rivne eller etter kommuen si vurdering vert rekna for å vera klart ueigna til fortsatt barnehagedrift, kjem dette likevel inn under ordninga. 

Ein må vera merksam på at investeringstilskotet vert avkorta tilsvarande kommunen sitt krav om momskompensasjon. Kva momskompensasjonen vil bli, er avhengig av om ein går inn for tilbygg eller nybygg. Ein kan kalkulere med ca 1-1,3 mill kr i investeringstilskot avhengig av samansetjinga i alderen på barna.

(Reglane for investeringstilskot for nye barnehageplassar finn ein i Rundskriv F-04-07.)

Vi viser til at i Os kommune har dei svært gode erfaring med barnetun, både i kombinasjon med 1.-4. klasse og 1.-10.klasse. Barnehagedelen i eit barnetun ved Storebø skule kan etablerast i ”Nordstrandbygget”. Vi veit at innan få år vil truleg den største leigetakaren der flytta ut. Uteområdet må også tilpassast mindre barn i alderen 1-5 år. Det har i ulike planar vore gjort framlegg om etablering av barnetun. Det må arbeidast vidare med detaljplanar dersom denne løysinga vert vald. 
Alternativ 1: 

Austevoll Kommunestyre set av midlar til tilbygg og rehabilitering av Småtun barnehage i budsjettet for 2009. Samla utgifter renter, avdrag, drift med lån på 3 mill: ca kr 500.000,-.

Alternativ 2: 

Austevoll Kommunestyre vedtek å oppretta eit oppvekstsenter/barnetun i tilknytning til Storebø skule. Ein vil då nytta delar av eller heile Nordstrandbygget. Ein treng å rekna på kostnader, men ein kjem langt innafor ei ramme på ca 3 mill. 

Alternativ 3: 
Austevoll Kommunestyre vedtek å byggja ny barnehage i kommunal regi med ferdigstilling i 2010. Ein må finna eigna tomt i området Storebø- Eidsbøen. Samla utgifter renter, avdrag, drift med lån på 8 mill: ca kr 950.000,-.

  
Ny handsaming
Vedtak av 19.02.08 i tenesteutvalet:

Oversikt over barnehagane i Austevoll kommune syner ledig kapasitet. Vidare ser me at talet på barnefødslar er synkande. På bakgrunn av dette må det på ny vurderast om det er rett av det offentlege å investera meir i kommunalt barnehagebygg, for å kunna ta opp konkurransen med private som har gode tilbod og ledig kapasitet. 

Tenesteutvalet sender på bakgrunn av dette saka i retur til administrasjonen, og ber om ein grundig behovsanalyse for å avdekka om ein har full barnehagedekning i Austevoll også om ein legg ned Småtun barnehage. 

Ny vurdering

Etter hovudopptaket av barn til barnehagane i Austevoll gjort 13.03.08, viser resultatet at Austevoll Kommune har full barnehagedekning pr. 15.08.08. Småtun bhg har ein ledig plass i 60 % for eit barn over 3 år, Haugland Gards- og friluftsbarnehage har også ledig 60 % for eit barn over 3 år, Sol-li bhg har ledig ein 80 % plass for eit barn over 3 år + 60 % for eit barn under 3 år, medan Sjøliv bhg har fullt belegg frå 15.08.08. Barnehagane i resten av kommunen, Lyngtua bhg, Småtroll bhg, Kolbeinsvik bhg, Rabbagasten bhg og Bekkjarvik maritime bhg har alle ledig kapasitet. Den barnehagen som har størst ledig kapasitet er Rabbagasten, 32,6 plassar. 

Barnehagane i nord har ein kapasitet på 167 plassar, medan det i sør (resten av kommunen) har kapasitet på 172 plassar. Barnetalet i kommunen i perioden 2002-07 (dei som i dag har plass i barnehagane) er varierande, men tendensen er synkande. Fødselstala for regionen Storebø-Hundvåkøy i perioden 2002-2007 er følgjande: 29, 46,31, 29, 33, 24, sum 192 barn. For regionen i sør gjeld tilsvarande tal: 21, 23, 34, 10, 19, 26, sum 133 barn. Sum årlege fødselstal i kommuenen i perioden er slik: 52, 70, 65, 40, 53, 50. Fødselstala for Møkster er halde utanfor. Åra 2003 og 2004 var ”gode” år. Det skal godt gjerast at vi får tilsvarande år i framtida.

Spørsmålet frå Tenesteutvalet om Austevoll har full barnehagedekning om ein legg ned Småtun bhg, er eit definisjon spørsmål. Ut frå tala ovanfor kan ein ikkje tilrå at Småtun kan leggjast ned. Det er ikkje plassar ledige i dei andre barnehagane i nord til å kunne ta imot barna frå Småtun om den vert lagt ned. Ein kunne i teorien ha flytta alle barna frå Småtun til Rabbagasten bhg,  men dette er ein heilt urealistisk tanke. 

Tilleggsvurdering i høve til alternativa som vart framlagt i forrige møte:

Ein vil tru at ei utbygging i kommunal regi vil bli rimelegare enn ei privat utbygging. Dette fordi ein i kommunal regi kanskje vil leggja seg på eit litt lavare nivå enn ein privat utbyggjar i høve til storleik og standard. Ei privat utbygging vil føra til at kommunen, i alle fall ut i frå noverande regelverk, må dekkja renter og avskriving på den private barnehagen sitt lån, jamfør praksis i høve til Trygge Barnehagar. Kva som skjer med kommunale tilskot i frå 2009, når barnehagetilskota skal innlemmast i rammetilskotet, er det ingen som kan seia noko sikkert om førebels. Om regjeringa vil vidareføra ordninga med investeringstilskot til barnehageutbygging i 2009, er heller ikkje avklart enda.

Konklusjon:

Dei tre alternativa som vart framlagt i forrige møte står ved lag.

Alternativ 1: 

Austevoll Kommunestyre set av midlar til tilbygg og rehabilitering av Småtun barnehage i budsjettet for 2009. Samla utgifter renter, avdrag, drift med lån på 3 mill: ca kr 500.000,-.

Alternativ 2: 

Austevoll Kommunestyre vedtek å oppretta eit oppvekstsenter/barnetun i tilknytning til Storebø skule. Ein vil då nytta delar av eller heile Nordstrandbygget. Ein treng å rekna på kostnader, men ein kjem langt innafor ei ramme på ca 3 mill. 

Alternativ 3: 
Austevoll Kommunestyre vedtek å byggja ny barnehage i kommunal regi med ferdigstilling i 2010. Ein må finna eigna tomt i området Storebø- Eidsbøen. Samla utgifter renter, avdrag, drift med lån på 8 mill: ca kr 950.000,-.

SAKSFRAMLEGG.

Sakshandsamar: 
Janfrid Strømme
Arkiv: 202 A1  

Arkivsaksnr.:
08/00737



KOMMUNALT TILSKOT PRIVATE BARNEHAGAR 2008

Saksnr :
Utval:
Møtedato.

0084/08
Formannskapet
29.05.2008

0113/08
Formannskapet
02.09.2008

0051/08
Tenesteutvalet
11.11.2008

0148/08
Formannskapet
13.11.2008

Rådmannen si tilråding:

1. Austevoll Kommune nyttar rekneskapsåret 2005 som utgangspunkt for tildeling av kommunalt tilskot for 2008 til desse barnehagane: Rabbagasten, Haugland, Sol-li, Kolbeinsvik, Småtroll og Lyngtua.

2. Austevoll Kommune nyttar rekneskapsåret 2007 som utgangspunkt for tildeling av kommunalt tilskot for 2008 til desse barnehagane:   Bekkjarvik og Sjøliv.

3. For 2009 veljer Austevoll Kommune å nytta same rekneskapsår som i 2008, jfr. pkt 1 og 2 ovanfor.
Saksdok :

Rapport frå Telemarksforskning av 08.10.08.

NYTT pr. 05.11.08:

Det er gjort ein feil i tabellen som er lagt ved denne saka. Det er lagt inn feil tal for kor mykje barnehagane har fått utbetalt i 2008. Det betyr at barnehagane ikkje har fått for mykje, men at dei skal ha utbetalt meir for 2008. Legg ved ny utrekning her. 

	
	Haugland
	Sol-li
	Rabba-gasten
	Kolbeins-vik
	Småtroll
	Lyngtua
	Bekkjar-vik
	Sjøliv
	

	Opprinneleg vedtak
	1058638
	682117
	403008
	317649
	336346
	257556
	1360305
	1248296
	5663915

	Ny utrekning
	877 575
	560 758
	330 689
	264 151
	308 627
	217 486
	1 020 049
	1 235 874
	4 815 209

	differanse
	-181 063
	-121 359
	-72 319
	-53 498
	-27 719
	-40 070
	-340 256
	-12 422
	-848 706

	
	
	
	
	
	
	
	
	
	

	Utbetalt jan-sept.08
	684924
	463051
	273377
	217887
	228441
	182318
	954467
	829737
	3834202

	restutbetaling 2008
	192 651
	97 707
	57 312
	46 264
	80 186
	35 168
	65 582
	406 137
	981 007


Bakgrunn:

Austevoll Formannskap ba om at kommunen måtte leiga inn ein ekstern konsulent for å vurdera om Austevoll Kommune betaler ut for mykje i kommunalt tilskot til private barnehagar.

Telemarksforskning er innleigd til å føreta kontrollen. Ailin Aastvedt har utført arbeidet og lagt fram resultatet i form av ein rapport, som vert lagt ved saka. Ho har berre kontrollert utrekningane for 2008. Etter at rapporten vart skriven, oppdaga vi at barnetalet i fleire barnehagar ikkje stemte, så difor er innsparingsbeløpet på 1,097 mill kr for høgt. Tala i tabellen som ligg her i saka, skal vera oppdaterte. Innsparaingspotensialet for 2008 vert då 

kr 848.706,-.  Kommunen stoppa utbetalingane frå 1. oktober, fordi vi var redd for at vi ville betala ut for mykje.

Vurdering:

Utrekningane frå Telemarksforskning viser at kommunen har berekna for mykje tilskot for 2008. Årsakene til differansen er fleire, m.a. tolkingsfeil i høve til det kompliserte regelverket, ein formelfeil i reknearket, feilrapportering frå barnehagane, føringsfeil i det kommunale rekneskapet, m.a. at ein del av utgiftene til barn med særskilte behov feilaktig er teke med under kommunen sine utgifter. Viser her vidare til rapporten. Kommunen har ikkje utført ein kontroll av foreldrebetalinga ut frå ei samanlikning mellom satsane i 2005 og 2008. Dette gjeld dei barnehagane som får tildeling etter 85 %-regelen og vil utgjera ein auke i kostnadane på totalt kr 241.706,- når ein tek utgangspunkt i rekneskapsåret 2005, og 2007 for Bekkjarvik..  

Kommunen har nytta departementet sin reknearkmodell og har etter det opprinnelege vedtaket rekna ut tilskot til dei seks av barnehagane med bakgrunn i rekneskap 2005. Sjøliv og Bekkjarvik har fått etter rekneskap 2007. Dette fordi dei ikkje hadde starta opp i 2005. Kommunen kan etter regelverket ta utgangspunkt i det rekneskapet vi vil etter 2003. Dersom det har skjedd større endringar i barnetalet i åra etter 2003, vil det vera naturleg å ta utgangspunkt i det rekneskapsåret som samsvarer best med dagens situasjon. Sidan 2006 har kommunen teke utgangspunkt i rekneskapet for 2005. Eigar av Rabbagasten barnehage har gjort oss merksam på at barnehagen skifta eigar i 2006, og dei meiner difor dei må få nytta rekneskapet for 2007 som grunnlag. Årsaka til den store differansen for Bekkjarvik kjem hovudsakleg av at det var ein formelfeil i reknearket.

Tabellen under viser korleis dette slår ut på den einskilde barnehage og for kommunen.

	
	Haugland
	Sol-li
	Rabba-gasten
	Kolbeins-vik
	Småtroll
	Lyngtua
	Bekkjarvik
	Sjøliv
	

	Opprinneleg vedtak
	1.058.638
	682.117
	403.008
	317.649
	336.346
	257.556
	1.360.305
	1.248.296
	5.663.915

	Ny utrekning
	877. 575
	560. 758
	330..689
	264.151
	308.627
	217.486
	1.020.049
	1. 235.874
	4.815. 209

	differanse
	-181. 063
	-121. 359
	-72 .319
	-53. 498
	-27.719
	-40.070
	-340. 256
	-12. 422
	-848.706


Dersom vi held oss til at Sjøliv og Bekkjarvik får tilskot etter 2007, og dei andre etter 2005, får vi ovanforståande resultat. Kommunen har då ved første utrekning lagt til grunn eit tilskot på  kr 848.706,- for høgt. 

Forskrifta seier at kommunen skal sørga for kostnadsdekking i alle godkjente barnehagar, likevel ikkje ubegrensa, men alle skal ha minimum 85 % av det tilsvarande offentlege barnehagar mottek. Ut frå rekneskapen i 2005, kjem alle unnateke Lyngtua inn under 85 %-regelen. Går vi ut frå 2007 kjem Sol-li, Småtroll og Bekkjarvik inn under 85 %-regelen, medan resten av barnehagane kjem inn under kostnadsdekkingsregelen. Skulle kommunen leggja seg på 2007 for alle barnehagane, ville det føra til ei meirutgift på kr 12.505,- i høve til det opprinnelege vedtaket. 

Dersom kommunen vil gje tilskot etter rekneskap frå 2007 også for Rabbagasten, men etter 2005 for dei andre barnehagane, vert resultatet kr 642.744,- for høgt i høve til første vedtaket. Telemarksforskning anbefaler ikkje å gå inn på tilskot ut frå 2007 for Rabbagasten, då dette kan fråvika prinsippet om likehandsaming.

Det alternativet som kommunestyret veljer å nytte som utgangspunkt for tildelinga av tilskot for 2008, vil verta utreknings- og utbetalingsgrunnlag også for 2009, fram til endeleg utrekning vert gjort i høve til årsmelding pr. 15.12.08 og årsrekneskapen for 2008. Austevoll Kommune kan velja å la rekneskapsåret 2007 vera utgangspunkt for tilskot for 2009, utan å leggja det til grunn for 2008.

Austevoll Kommune kan ikkje velja om dei vil leggja seg på kostnadsdekkingsprinsippet eller 85 %-regelen. Barnehagen skal ha det dei kjem best ut med, og skjemaet reknar ut dette automatisk.

SAKSFRAMLEGG.

Sakshandsamar: 
Lars Erling Horgen
Arkiv: 223 P24  

Arkivsaksnr.:
07/00869



SØKNAD OM KOMMUNAL STØTTE TIL KOMMUNAL VEG OG SKULEHUS PÅ SANTORV

Saksnr :
Utval:
Møtedato.

0149/08
Formannskapet
13.11.2008

Rådmannen si tilråding:

Formannskapet viser til rådmannen sine kommentarer og saksframstilling og går inn for at det vert gjort ei avtale med Sandtorv vel om anleggsbidrag for innkjøp av grus m.m. til Santorv vel for vedlikehald av veganlegg på Sandtorv. Det er ein føresetnad for vedtaket at dette ikkje fører til utgifter for kommunen.

Når det gjelder søknaden om tilskot til utbetring av skulehuset ser vi ingen mulighet til å gje tilskot.  
Saksdok :

Søknad om støtte til utbetring av kommunal veg og tilskot til utbetring av skulehus på Sandtorv m. vedlegg. Dat. 15.09.08

  
Bakgrunn:

Sandtorv vel ynskjer å ta eit tak i vedlikehald av vegen på Sandtorv og bed om at kommunen tek  50%  av kostnadane som er rekna til ca. kr. 55.000. Sandtorv vel søkjer om 27.500 i tilskot.

Vidare ynskjer søkjaren å utbetra skulen på Santorv med nytt tak, kledning, maling m.m. kostnad kr. 75.000 søknad om 50% dekning i tilskot – kr. 37.500.

Viser ellers til søknad vedlagt i kopi.  
Vurdering:

Rådmannen set stor pris på at det vert teke initiativ til vedlikehald av veg og skulehus på Sandtorv slik det er omtala i søknaden, men finn likevel ikkje nokon mulighet til å imøtekoma søknaden på dette års budsjett. Det er eit stort etterslep på dei kommunale vegane og det er vegar i kommunen som har mykje meir trafikk og er i dårlegare stand enn denne vegen. Når det gjelder skulehuset og tilskot til utbetring av dette som forsamligslokale på Sandtorv er det, og har det ikkje vore midlar til på budsjettet.

Rådmannen skulle så gjerne vist at det er posetivt å gjera ein eigeninnsats, så når det ikkje er noko på budsjettet er det ein mulighet som bør drøftast i formannskapet: 

Austevoll kommune kjøper inn grus og tek kostnadane med mva belagt arbeid på kommunal eigedom/veg mot eit anleggsbidrag frå Sandtorv vel tilsvarande innkjøpet utan mva.

Meirverdiavgifta går då ut og inn av kontoen til kommunen og utgjer ikkje noko særleg med utgifter for kommuen. Dei utgiftene som kommunen vert påført er bestilling og noko rekneskapsføring, dette må kunna avtalast dekning for i avtala med  Sandtorv vel.

På denne måte kan kommunen bidra med inntil 25 % av kostnaden utan vesentlege kostnader for kommunen.

Søknaden om tilskot til skulehuset ser ein ikkje nokon mulighet til å gje tilskot til.

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
08/01021



BUDSJETT 2009 - ØKONOMIPLAN 2009-2012

Saksnr :
Utval:
Møtedato.

0150/08
Formannskapet
13.11.2008

0052/08
Tenesteutvalet
11.11.2008

Rådmannen si tilråding:

  
1.     Austevoll kommunestyre vedtek rådmannen sitt framlegg til budsjett for 2009 og 

        økonomiplan 2009-2012 med følgjande endringar:

2.     Austevoll kommunestyre vedtek rådmannen sitt framlegg til investerings- og 

        finansieringsbudsjett for 2009-2012 med følgjande endringar:

3.     Austevoll kommunestyre vedtek at det ved utskriving av skatt på formue og inntekt for 

        2009 vert høgste sats lagt til grunn.

4.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på ”verk og bruk” og ”næringseigedomar” for 2009 med 

        7,0 promille (høste sats).  Eigedomsskatten forfell i 2 terminar, april månad og 

        november månad.

5.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på andre eigedomar for 2009 med ein skattesats på 3,0 

        promille.   Botnfrådaget vert redusert til kr. 0,-.  Eigedomsskatten forfell i 2 terminar, 

        april månad og november månad.

6.     Austevoll kommunestyre viser til at det ligg føre forslag frå Regjeringa om at det frå og 

        med 2009 kan skrivast ut eigedomsskatt på fiskeoppdrettsanlegg.  Under føresetnad 

        av at lovendringa vert vedteken vert det frå og med 2009 skreve ut eigedomsskatt på 

        fiskeoppdrettsanlegg med ein skattesats på 7,0 promille.  Eigedomsskatten forfell i 2 

        terminar som vart fastlagt når taksering er ferdig og skatten skreven ut.

7.     Austevoll kommunestyre vedtek at tilskot over hovudpost 4 kan i 1. halvår 2009 berre 

        utbetalast med inntil 50 % av budsjettert sum.

8.    Austevoll kommunestyre vedtek at med bakgrunjn i eit oppsamla underskot på 39,8 mill. 

        kroner, og den generelle økonomiske situasjonen, vert søkt om å få driftskreditten på 

        35,0 mill. kroner forlenga ut 2009.

9.     Austevoll kommunestyre vedtek at renteinntekter frå fondsmidlar for 2009 ikkje vert 

        lagt til fonda, men går inn i drifta.

10.   Austevoll kommunestyre vedtek at det vert teke opp lån på inntil 23,0 mill. kroner til 

        finansiering av investeringar i 2009.  Rådmannen får fullmakt til å godkjenna 

        lånevilkåra.

11.   Austevoll kommunestyre vedtek at det vert teke opp startlån på kr. 2.000.000,- for 2009 

        for vidare utlån.  Rådmannen får fullmakt til å godkjenna lånevilkåra.

12.   Austevoll kommunestyre godkjenner at det vert nytta inntil 5,0 mill. kroner av 

        premiefonda i Vital og KLP til dekking av pensjonskostnader i 2009

Saksdok :

1.   Rådmannen sitt framlegg til budsjett 2009.

2.   Rådmannen sine kommentarar til budsjett og økonomiplan.  
3.   Innkomne merknader og uttaler.

Bakgrunn:

Etter § 44 skal kommunestyret vedta ein økonomiplan etter tilråding frå formannskapet.  Første året i økonomiplanen vil vera årsbudsjett 2009.  Årsbudsjett og økonomiplan vert difor lagt fram for kommunestyret som ei sak.

Etter kommunen sitt økonomi- og finansreglement skal rådmannen leggja fram eit budsjett i balanse.

Årsbudsjettet og økonomiplanen skal liggja ute til offentleg ettersyn i minst 14 dager før førehaving i kommunestyret.

Kommentarane til budsjett og økonomiplan er utarbeidd i samsvar med rådmannen si tilråding til budsjett og økonomiplan.    Ytterlegare informasjon og detaljer kan hentast hos etatsleiinga.

Innkomne merknader og uttaler til budsjett og økonomiplan vil verta lagt ved saka etter kvart som dei kjem inn.

Vurdering:

Rådmannen sitt budsjettframlegg for 2009 har ei økonomisk ramme på 271,4 mill. kroner.  Budsjettet er i balanse

Investeringsbudsjett 2009 har ei økonomsik ramme på 25,7 mill. kroner.  

Investeringsbudsjettet er i hovudsak finansiert ved ordinære låneopptak   og låneopptak frå staten sin ”skulepakke” med rentekompensasjon.

Det vert føreslege eigedomsskatt på fiskeoppdrettsanlegg med 7,0 promille.  I budsjettet er skatten stipulert til 2,0 mill. kroner.  Endeleg skattetal ligg ikkje føre før anlegga er taksert.  Til dette arbeidet er det trong for konsulenthjelp, då kommunen ikkje har naudsynt kompetanse sjølv.  Kostnaden med taksering er ikkje innarbeidd i budsjettet og må i tilfelle dekkast ved auka eigedomsskatt.

For vanlege eigedomar (hus og hytter) er det forslag om 3,0 promille, slik som i 2008.  Botnfrådraget vert i tilfelle reduert til kr. 0,-.  Alternativet til dette er å auka promillesatsen til 3,5.  Dette vil i begge alternativa føra til ei stipulert inntekt på om lag 1,0 mill. kroner, som det er budsjettert med.

Det vert elles vist til det som går fram av eige kommentarhefte til budsjett og økonomiplan.

[image: image1.png]Samla vekst i frie inntekter og bruk av veksten

For kommunane samla i landet er det lagt opp til ein reell auke ( for prisjustering ) i dei
frie inntektene pa kr. 3780 mill. frd 2008 til 2009. Veksten er rekna i hove til det
inntektsnivéet for 2008 som blei lagt til grunn i revidert nasjonalbudsjett i mai, m.a.o.
ikkje 1 heve til det oppjusterte inntektsniviet som no blir lagt til grunn for i ir. Veksten i
frie inntekter 1 2009 skal gi rom for & dekka meirutgifter knytt til :

a) Meirutgifter som folgje av den demografiske utviklinga med samla folkevekst, serleg
vekst i dei yngste og eldste aldersgruppene.

b) I Omsorgsplan 2015 er det ei mélsetjing om 12 000 nye arsverk i pleie og omsorg fra
2008 til 2015. Dei frie inntektene skal gi rom for fleire drsverk i pleie- og omsorg.

¢) Stortinget har i vedtak om Omsorgsplan 2015 lagt til grunn at alle kommunar skal
tilby tilrettelagte dag aktivitetstilbod til demente innan 2015. Veksten i dei frie inntektene
skal gi hove til 4 starta oppbygging av dag tilbodet.

d) Meirutgifter av & gjennomfara siste del av utbygging av NAV — reforma, meirutgifter
er rekna til kr. 70 mill. i 2009.

¢€) Timetalet pd barnetrinnet i grunnskulen auka med 5 veketimar a. 60 min. fré hausten
2008. Rammetilskotet blei for 2008 auka med kr. 270 mill. til feremalet. I 2009 kjem
heilérsverknaden av denne auken i timetal, dvs. eit tillegg i have til 2008 tilsvarande

7 ménader. Kriteria innbyggjarar 6 - 15 &r og reisetid i utgiftsutjamninga f8r auka vekt
for 2009 som felgje av dette.



Fylkesmannen skriver i sitt budsjettskriv til kommunane i Hordaland mellom anna følgjande:
[image: image2.png]f) kr. 160 mill. knytt til reell auke i tilskotssatsane for gkonomisk sosialhjelp med 5 %.

g) 12006 blei det lagt inn kr. 430 mill. i rammeoverfering til utskifting av leereboker,
som blei vidarefort i 2007 og 2008. Det blir lagt til grunn at denne utskiftinga er
giennomfert innan utgangen av 2008. Inntektsramma blir ikkje redusert som folgje av
dette i 2009. Dette frigjer midlar til forsterka opplaering i norsk/ samisk og matematikk
fré hausten 2009. 12010 vil det bli gitt auka kompensasjon for & dekka heilarsverknad av
tiltaket.

h) Det blir lagt inn om lag kr. 48 mill. i rammeoverforing til kommunane for & dekka
utgiftene til 2 timar fysisk aktivitet pa barnetrinnet i grunnskulen f.o.m. skuledret 2009 -
2010.




Slike signal skaper store forventningar til auka aktivitet i 2009.  I Austevoll vil ein ikkje kunne auka aktiviteten på noko av desse områda.  Det vert særdeles vanskeleg når Austevoll kommune må redusera på aktivitetsnivået for å få eit budsjett i balanse.  Austevoll kommune har store reduksjonar i frie inntekter for 2009 når det vert korrigert for lønsvekst, pensjonskostnader og for innlemming av tidlegare øyremerka tilskot i frie inntekter.  

Trass i fagre løfter om auka tilbod til folk busette i kommunane, må Austevoll kommune redusera på aktivitetsnivået med fleire millionar.  Dette er det svært vanskeleg å forklara.  I rådmannen sitt forslag til budsjett/økonomiplan er det føreslege følgjande reduksjonar:

· Nedlegging av Vinnes skule

· Nedlegging av Kolbeinsvik skule

· Nedlegging av Trolandshamar skule

· Nedlegging av Møkster skule

· 2 stillingar psykiatri

· Dagtilbod/aktivitør ei stilling

· Ekstrahjelp innanfor pleie/omsorg tilsvarande ei stilling

· Psykologteneste for vaksne

Desse reduksjonaen er føreslegen sjølv om Austevoll i år har innført eigedomsskatt for alle.

Dette viser at austevoll kommune igjen er tapar ved omlegging av inntektssystemet for kommunane.  Det er eit stort paradoks at ein utkantkommune utan fastlandssamband, men med stor verdiskaping igjen skal verta taparen ved eit meir rettferdig inntektsystem.

ENDRINGAR FRÅ 2008 TIL 2009

Auka utgifter:


2009

Auka pensjonskostnader inkl.

arbeidsgjevaravgift


9,2  mill. kroner

Auka lønskostander


5,8  mill. kroner

Auke p.g.a. prisauke m.m.

6,6  mill. kroner

Auka aktivitet p.g.a. politiske vedtak
1,0  mill. kroner

Inndekning:



     2009

2010

   2011

Innsparing endra skulestruktur
   800.000
        3.000.000
4.300.000

Innsparing helse og sosial

1.086.000
        1.769.000
1.769.000

Bruk av pensjonsfond


5.000.000

          0
              0

Auka eigedomsskatt


3.000.000
        3.000.000
3.000.000

Auka inntekter momskomp.

grunna investeringar


2.000.000
         Usikkert, endra føresetnader

Rentekomp. skulebygg
               700.000
         1.100.000
1.100.000

Dersom kommunestyret ikkje vedtek endra skulestruktur og ved det investeringar, må utgiftene reduserast ytterlegare md 2,8 mill. kroner, på grunn av mindre momskompensasjon
